
अतारांकित प्रश्न संख्या 4635
जिसका उत्तर 22 जुलाई, 2019/31 आषाढ़, 1941 (शक) को दिया गया

सूक्ष्म, लघु और मध्यम उद्यमों को ऋण
4635. श्री विष्ण ुदत्त शर्माः

क्या वित्त मंत्री यह बताने की कृपा करेंगे किः
(क) क्या सरकार ने हाल ही में सरकारी क्षेत्र के बैंकों को सूक्ष्म, लघु और मध्यम उद्यम (एमएसएमई) के 

संबंध में ऋण मुद्दों के विश्लेषण करने के संबंध में कोई दिशा-निर्देश जारी किए हैं;
(ख) यदि हां, तो तत्संबंधी ब्यौरा क्या है;
(ग) क्या सरकार ने इस संबंध में कोई निगरानी तंत्र का सुझाव दिया है तथा यदि हां, तो तत्संबंधी ब्यौरा 

क्या है; और
(घ) देश में मध्य प्रदेश के विशेष संदर्भ में एमएसएमई की सफलता क्या है?

उत्तर
वित्त मंत्रालय में राज्य मंत्री (श्री अनुराग सिंह ठाकुर)

(क) से (ग): सरकार ने 2 नवम्बर, 2018 को “सूक्ष्म, लघु तथा मध्यम उद्यमों (एमएसएमई) के लिए 
सहयोग एवं संपर्क कार्यक्रम” की शुरूआत  की थी। इस कार्यक्रम में, अन्य बातों के साथ-साथ, एमएसएमई की 
ऋण तक पहुँच, बाजार तक पहुँच, प्रोद्योगिकी उन्नयन, कारोबार की सुगमता, एमएसएमई क्षेत्र के कर्मचारियो ं
के लिए सामाजिक सुरक्षा हेतु पहल, आदि शामिल हैं। 

इस अभियान के लाभ को और अधिक समेकित करने हेतु सरकार ने सरकारी क्षेत्र के बैंकों (पीएसबी) 
को बैंकों के एमएसएमई वित्तपोषण के प्रभारी कार्यपालक निदेशक (ईडी) के पर्यवेक्षण के अंतर्गत एमएसएमई के 
समक्ष आ रहे ऋण की उपलब्धता संबंधी मुद्दों का गहराई से विश्लेषण करने हेतु एक मुख्य 
महाप्रबंधक/महाप्रबंधक स्तर के अधिकारी को पदनामित करने की सलाह दी है।

सरकार ने इस संबंध में प्रभावी कार्यान्वयन हेतु अनेक कदम उठाएं हें, जिनमें, अन्य बातों के साथ-
साथ, नोडल अधिकारियों का नामांकन, प्रगति की निगरानी करने के लिए वीडियो कान्फ्रेंस, विनिर्दिष्ट फार्मेट 
में साप्ताहिक रिपोर्टिंग आदि में किया जाना शामिल है।

(घ): भारतीय रिजर्व बैंक (आरबीआई) द्वारा संकलित आंकड़ों के अनुसार, विगत तीन वर्षो ं(एफवाई) के दौरान 
अनुसूचित वाणिज्यिक बैंकों (एससीबी) द्वारा सूक्ष्म, लघु तथा मध्यम उद्यमों को ऋण बकाया में निरंतर 
वृद्धि हुई है।

एससीबी द्वारा मध्य प्रदेश राज्य में एमएसएमई को दिये गये ऋण का बकाया निम्नलिखित है:-
बकाया राशि करोड़ रुपए में

31 मार्च, 2016 की स्थिति 
के अनुसार

31 मार्च, 2017 की स्थिति 
के अनुसार

31 मार्च, 2018 की स्थिति के 
अनुसार

राज्य बकाया राशि बकाया राशि बकाया राशि
मध्यप्रदेश 38674.77 41452.04 45403.04

